
Shrikrishnachaitanyachandra Sahasranama Stotram

શ્રીકૃષ્ણચૈતન્યચન્દ્રસહસ્રનામસ્તોત્રમ્ ૩

કૃષ્ણવર્ણં ત્વિષાકૃષ્ણં સાઙ્ગોપાઙ્ગાસ્ત્રપાર્ષદમ્   ।
યજ્ઞૈઃ સઙ્કીર્તનપ્રાયૈર્યજન્તિ હિ સુમેધસઃ॥ ૧॥
તં નત્વા કૃષ્ણચૈતન્યં સાઙ્ગોપાઙ્ગં   જગદ્ગુરુમ્ ।
દિવ્યનામ્નાં સહસ્રેણ સંસ્તૌમિ પરમેશ્વરમ્॥ ૨॥

ઐશ્વર્યનામાનિ ।
ષડૈશ્વર્યો બ્રહ્મકાન્તિઃ પુરુષાંશી સ્વયંહરિઃ ।
સચ્ચિદાનન્દશક્તિશ્ચ સચ્ચિદાનન્દવિગ્રહઃ॥ ૩॥
સર્વગઃ સર્વવિદ્યોગી મહાજ્ઞાની મહાવિભુઃ ।
સર્વોત્તમઃ સર્વગતઃ સર્વભૂતગુહાશયઃ॥ ૪॥
સર્વાત્મા સર્વસાક્ષી ચ સર્વદેવનમસ્કૃતઃ ।
સંસારાશ્વત્થબીજઞ્ચાશ્વત્થમૂલનિકૃન્તકઃ ॥ ૫॥
પુરાણપુરુષોઽવ્યક્તઃ સદાખ્યઃ સદસત્પરઃ ।
શુદ્ધઃ પ્રણવવાચ્યશ્ચ ક્ષરાક્ષરપરો વરઃ॥ ૬॥
અક્ષરો નિર્વિકારશ્ચ   નિરીહો નિરુપાધિકઃ ।
નિરઞ્જનો નિત્યનિત્યઃ સર્વકલ્યાણવિગ્રહઃ॥ ૭॥
ભગવાન્ ભગહા ભર્ગો ભવત્રાતાઽખિલેશ્વરઃ॥
શિવઃ શિવપ્રદો વિષ્ણુઃ પ્રભવિષ્ણુરનામયઃ॥ ૮॥
મુકુન્દો  મુક્તિબીજઞ્ચ મુક્તો મુક્તિપતિર્હરિઃ ।
સહસ્રાખ્યઃ સહસ્રાક્ષો બહુપાણિઃ સહસ્રપાત્॥ ૯॥
સહસ્રશીર્ષા સાહસ્રજન્મધૃક્ સર્વતોમુખઃ ।
ત્રય્યાત્મા ત્રય્યન્તવેદ્યસ્ત્રિદશાદિસ્ત્રિખેશ્વરઃ॥ ૧૦॥

જિતારિશ્ચ જિતક્રોધઃ શત્રુહા શત્રુતાપનઃ ।
વૈકુણ્ઠનાથો લોકેશો ભક્તાભિમતરૂપધૃક્ ॥ ૧૧॥
નારાયણો નરસખઃ શાસ્તા ભુવનપાલનઃ ।
નિરાશ્રયો નિરાધારઃ સર્વાધારો જગત્પતિઃ॥ ૧૨॥
કૂટસ્થોઽકૂટદર્શી ચ માયેશો માયિનાંવરઃ ।
વરેણ્યો વરદો વર્યો વરિષ્ઠો ભયનાશનઃ॥ ૧૩॥
સર્વનામા સર્વરૂપો નામરૂપાદિકારણમ્ ।
હિરણ્યકેશો રુક્માઙ્ગો  રુક્મમાલી હિરણ્મયઃ॥ ૧૪॥
ઉત્ત્રિપાદેકપાદેકરૂપશ્ચ બહુરૂપકઃ ।
અશરીરઃ શરીરી ચ અગ્રાહ્યઃ શાશ્વતઃ સ્વયમ્॥ ૧૫॥
વૈભવઃ પ્રાભવોંશી ચ વિલાસી સ્વપ્રકાશકઃ ।
પ્રકાશી ચ તદેકાત્મરૂપી સ્વાંશ્યપરાજિતઃ॥ ૧૬॥
જ્ઞાનાસાધ્યો ભક્તિસાધ્યો યોગાસાધ્યો નરાકૃતિઃ  ।
ભિન્નોઽભિન્નશ્ચ સન્માત્રં મધુરો મધુરાશ્રયઃ॥ ૧૭॥
ત્રિમૂર્તિશ્ચ   ચતુર્મૂર્તિશ્ચતુર્વર્ણચતુર્ગતિઃ   ।
અકારણઃ કારણઞ્ચ સર્વકારણકારણમ્॥ ૧૮॥
અદ્વૈતોઽદ્વૈતરૂપશ્ચ સૃષ્ટિસ્થિતિલયેશ્વરઃ ।
ચિદ્વિભૂતિર્મહાયોગી ભક્તારાધ્યઃ પરાશ્રયઃ॥ ૧૯॥
સર્વારાધ્યઃ પરારાધ્યોઽનારાધ્યો વિશ્વભાવનઃ ।
પરવ્યોમોર્ધ્વનિલયઃ કૃપાલુગુરુર્વિગ્રહઃ  ॥ ૨૦॥
સ્રષ્ટા પાતા ચ સંહર્તાઽનન્તશ્રીઃ પુરુષોત્તમઃ ।
અત્યાચાર્યઃ પુણ્યલીલો નિગુણઃ સગુણઃ સ્વરાટ્ ॥ ૨૧॥
ચતુર્વિંશતિમૂર્તિશ્ચ     દશમૂર્તિરનન્તકઃ   ।
અકાલઃ કાલકાલશ્ચ છન્નોઽચ્છન્નો વિભૂતિપઃ॥ ૨૨॥
અનાદિરાદિઃ ક્ષેત્રજ્ઞો હ્યમાયી માયિનાં પ્રિયઃ ।
શ્રોતવ્યઃ પરમાત્માંશી ત્ર્યન્તર્યામી મહાપ્રભુઃ॥ ૨૩॥
બ્રહ્માભો બ્રહ્મકિરણો બ્રહ્મયોનિસ્તદાશ્રયઃ ।

ચતુશ્ચતુઃકલાપાદઃ સર્વાસ્પદપદો ગતિઃ॥ ૨૪॥
સર્વાવતારી સર્વશ્રીઃ સર્વદિવ્યવિભૂતિધૃક્ ।
ગુણસઙ્ગી  ગુણાતીતો ગમ્યોઽગમ્યો મહામનાઃ॥ ૨૫॥
ઇત્યૈશ્વર્યનામાનિ ।

આદિલીલાનામાનિ ।
બાલલીલાધરવરો દ્વ્યેકમૂર્તિગુણાશ્રયઃ   ।
શચીગર્ભોદધિશયઃ સ્વયમાવિઃકલેવરઃ॥ ૨૬॥
બ્રજેન્દ્રનન્દનઃ શ્રીમાન્ રાધિકાપ્રાણવલ્લભઃ ।
દ્વાપરોડુપતિઃ કૃષ્ણો માધુર્યરસનાયકઃ॥ ૨૭॥
અન્તઃ કૃષ્ણો બહિર્ગૌઔરઃ કલિત્રાતા શુભાશ્રયઃ ।
અદ્વૈતામન્ત્રિતોઽદ્વૈતાનીતોઽદ્વૈતપ્રિયપ્રભુઃ॥ ૨॥
જગન્નાથાત્મજો બ્રહ્મસુતો બ્રહ્મકુલામ્બુજઃ ।
શચીસૂનુઃ શચીનન્દિઃ શચીગર્ભોદજઃ પરઃ॥ ૨૯॥
નવદ્વીપોદયઃ પૂર્ણોદયશ્ચન્દ્રગ્રહોદયઃ ।
પ્રાગ્વસન્તોદયઃ ફાલ્ગુન્યુદયો મઙ્ગલોદયઃ ॥ ૩૦॥
નામસઙ્કીર્તનપ્રીતિર્નામસઙ્કીર્તનોદયઃ
ગૌડચન્દ્રો ગૌડનાથો ગૌરો ગોદ્રુમચન્દ્રમાઃ॥ ૩૧॥
ચૈતન્યઃ કૃષ્ણચૈતન્યઃ સ્વયઙ્કૃષ્ણો  રસાત્મકઃ ।
ત્રિસુખાસ્વાદકો રાધાભાવો રાધાદ્યુતિગ્રહઃ॥ ૩૨॥
સાઙ્ગોપાઙ્ગાવતીર્ણશ્ચ   ત્રિસ્રોતસ્તીરસમ્ભવઃ ।
કલિસન્ધ્યાવતારશ્ચ ત્રિયુગસ્ત્રિદિવેશ્વરઃ॥ ૩૩॥
વિશ્વરૂપાનુજઃ શાન્તઃ શુભર્ક્ષગ્રહતારકઃ ।
શુભાઙ્કિતપદામ્ભોજઃ શુભાઙ્કિતકરામ્બુજઃ॥ ૩૪॥
દ્વાત્રિશલ્લક્ષણોપેતો મહાપુરુષલક્ષણઃ ।
આજાનુલમ્બિતભુજોઽન્તર્ભુજઃ શુભવિગ્રહઃ॥ ૩૫॥
વિશ્વમ્ભરઃ સુદિવ્યશ્રીર્નામક્રન્દનસંવરઃ ।
ત્યક્તમૃત્સ્તન્યપાયી ચ માતૃપિતૃસુખપ્રદઃ॥ ૩૬॥

અતિથ્યન્નત્રિભોજી ચ અતિથિત્રાણકારકઃ ।
કન્યાનૈવેદ્યભોક્તા ચ કન્યાભીષ્ટવરપ્રદઃ॥ ૩૭॥
ચપલશ્ચ છલગ્રાહી ચાપલ્યસુખદાયકઃ ।
લક્ષ્મીસન્દર્શનાહ્લાદો લક્ષ્મીસ્રક્ચન્દનાર્ચિતઃ  ॥ ૩૮॥
માતૃજ્ઞાનપ્રદાતા ચ માત્રાજ્ઞાપ્રતિપાલકઃ ।
દિવ્યલોકાગમગૃહઃ શૂન્યપાન્નૂપુરધ્વનિઃ॥ ૩૯॥
આશ્ચર્યબાલ્યલીલશ્ચ અદ્ભુતપ્રિયદર્શનઃ ।
બાલકાનન્દદાતા ચ બાલકપ્રાણવલ્લભઃ॥ ૪૦॥
પિતૃવાક્યાનુવર્તી ચ માતૃવાક્યાનુવર્ત્યપિ ।
સર્વાનન્દનનૃત્યશ્ચ કૃષ્ણલીલાઽનુકારકઃ॥ ૪૧॥
કૃષ્ણવદ્બાલ્યલીલશ્ચ ગૃહભાણ્ડાદિભેદકઃ ।
વિદ્યાભ્યાસરતોઽધ્યેતા પાઠદક્ષઃ સુપાઠકઃ॥ ૪૨॥
અન્તેવાસ્યપ્રણીર્ગઙ્ગાદાસશિષ્યઃ  કવિઃ સુધીઃ ।
પિતૃસન્તોષકઃ પિતૃભક્ મહાયશાઃ॥ ૪૩॥
પિતૃયજ્ઞવિધેયાત્મા ધાર્મિકઃ   પિતૃયજ્ઞકૃત્ ।
પુણ્યવાન્ પુણ્યકીર્તિશ્ચ   પુણ્યશ્લોકઃ સુપુણ્યદઃ॥ ૪૪॥
ઉદ્વાહાસક્તચિત્તશ્ચ ગાર્હસ્થ્યધર્મવાસનઃ ।
શ્રીપતિર્માધવો લક્ષ્મીપતિઃ શ્રીરુક્મિણીપતિઃ॥ ૪૫॥
શ્રીધરઃ શ્રીનિવાસશ્ચ શ્રીનાથો જાનકીપતિઃ ।
કિશોરો રસરાજશ્ચ મદનોજ્જ્વલવિગ્રહઃ॥ ૪૬॥
મનોહરાઙ્ગપ્રત્યઙ્ગસ્તપ્તકાઞ્ચનવિગ્રહઃ   ।
કોટિસૂર્યપ્રભઃ કોટિમૃગાઙ્કસ્નિગ્ધશીતલઃ॥ ૪૭॥
કોટિકન્દર્પલાવણ્યઃ કોટિગીષ્પતિભાષણઃ ।
વિદ્વત્પ્રિયો વાવદૂકઃ સત્યવાદી જિતેન્દ્રિયઃ॥ ૪૮॥
વિપશ્વિચ્છાબ્દિકો વિદ્વાન્ સર્વશાસ્ત્રવિશારદઃ ।
અધ્યાપકો મહામાન્યો બહુશિષ્યસમન્વિતઃ ॥ ૪૯॥
સદ્વ્યાખ્યાકારકો વાદી વાદિજિદ્ વિનયી બુધઃ ।

જલકેલિરતઃ કૃષ્ણજલકેલ્યનુકારકઃ॥ ૫૦॥
તપનદ્વૈધસઞ્ચ્છેત્તા સાધ્યસાધનબોધદઃ ।
વઙ્ગાટનો  વઙ્ગહિતઃ  વઙ્ગે  નામપ્રચારકઃ॥ ૫૧॥
વઙ્ગોદ્ધર્તા  વઙ્ગગુરુર્વઙ્ગામઙ્ગલનાશનઃ    ।
ગૌડાનન્દો ગૌડ બન્ધુર્ગૌડવાસિજનપ્રિયઃ॥ ૫૨॥
વિષ્ણુપ્રિયાપતી રાધાપતિર્દિગ્વિજયીસ્તતઃ   ।
જિતસન્માનદો દિગ્વિજયીબન્ધનખણ્ડનઃ॥ ૫૩॥
યુવા યૌવનકર્મા ચ દિવ્યસ્રકચન્દનોજ્જ્વલઃ ।
દિવ્યવાસો દિવ્યમૂર્તિર્દિવ્યસદ્રત્નભૂષણઃ    ॥ ૫૪॥
કોટિકન્દર્પસૌન્દર્યઃ કોટિચન્દ્રનિભાનનઃ ।
કોટિવાગ્દેવતાવાણિઃ કોટિદેવેજ્યબુદ્ધિમાન્॥ ૫૫॥
પણ્ડિતાધ્યાપકો માની યત્તો યૌવનવેશધૃક્ ।
નારિગણમનશ્ચન્દ્રો ભાવાનિલ રુજાધરઃ॥ ૫૬॥
પ્રેમદઃ પ્રેમમત્તશ્ચ ગયાગઃ પિતૃકર્મકૃત્ ।
ઈશ્વરપ્રિયશિષ્યશ્ચ દીક્ષિતઃ પ્રેમવિહ્વલઃ॥ ૫૭॥
જનનીપ્રેમદાતા ચ જનનીપ્રેમવર્ધનઃ ।
અદ્વૈતાચાર્યમિલિતોઽદ્વૈતવિશ્વાત્મદર્શકઃ॥ ૫૮॥
શ્રીશ્રીવાસાભિષિક્તશ્ચ મહૈશ્વર્યપ્રકાશકઃ ।
સ્વરૂપમિલિતો નિત્યાનન્દષડ્ભુજદર્શકઃ॥ ૫૯॥
શઙ્ખચક્રગદાપદ્મશાર્ઙ્ગવેણુધરોઽભયઃ
દ્વિચક્રવેણુહસ્તશ્ચ સુદિવ્યૈશ્વર્યવિગ્રહઃ॥ ૬૦॥
મુરલીવાદનો વંશીવદનો મુરલીધરઃ ।
ષડ્ભુજશ્ચ બહુભુજો દ્વિભુજશ્ચ ચતુર્ભુજઃ॥ ૬૧॥
શ્યામલઃ શ્યામલાઙ્ગશ્ચ  શ્યામશ્રીઃ શ્યામસુન્દરઃ ।
વરપીતામ્બરધરો બલકૃષ્ણદ્વિમૂર્તિધૃક્   ॥ ૬૨॥
અમ્બાષ્ટદ્વિમૂર્તિશ્ચ   મધુરપ્રિયવિગ્રહઃ ।
પાષણ્ડયુગલત્રાતા પાષણ્ડયુગલાઘહૃત્॥ ૬૩॥

આસપ્તયામભાવસ્થઆવેશામ્બુધિસંસ્થિતઃ ।
વરાહભાવાવેશશ્ચ મુરારિસ્કન્ધનર્તકઃ॥ ૬૪॥
શુક્લામ્બરાત્તણ્ડુલભુઙ્ નામશ્લોકસદર્થકૃત્ ।
વૈષ્ણવાચારસન્તુષ્ટઃ સ્વપદ્યાચારશિક્ષકઃ॥ ૬૫॥
શ્રીવાસાઙ્ગનવર્ષૈકરાત્રિકીર્તનકારકઃ  ।
નામવિઘ્નશમોપાયો ગુપ્તકીર્તનકારકઃ॥ ૬૬॥
દુષ્ટગોપાલચાપાલકૃમિકુષ્ઠવિધાયકઃ  ।
વ્યાધિપીડિતગોપાલચાપાલદ્વિજસંસ્તુતઃ॥ ૬૭॥
દુષ્ટગોપાલચાપાલાપરાધાત્યન્તશેષકૃત્ ।
મુકુન્દદત્તદણ્ડાનુગ્રહોદ્વૈતાર્યભક્તિકૃત્ ॥ ૬૮॥
ભક્ત્યદ્વૈતાતુષ્ટિદોઽવજ્ઞાનાદ્વૈતપ્રસાદકૃત્ ।
શ્રીધરાયસપાત્રસ્થજલપાનપરાયણઃ॥ ૬૯॥
ભક્તેષ્ટવરદાતા ચ હરિદાસપ્રસાદકઃ ।
આચાર્યસમ્મુખામ્બાપરાધસમ્પરિખણ્ડકઃ॥ ૭૦॥
નામાર્થવાદિસન્ત્યાગિ નામમાહાત્મ્યવર્ણકઃ ।
ભક્તેષુ નામમાહાત્મ્યશ્રાવકો ભક્તતોષકઃ॥ ૭૧॥
ગુપ્તભાલે રામદાસાભિધાનલિપિકારકઃ ।
સદ્યશ્ચ તોત્પાદકશ્ચ સગણાન્રફલાશનઃ॥ ૭૨॥
નિત્યચૂતોત્સવ મેઘવિઘ્નનિવારકઃ ।
ગુપ્તલોલો નૈકલીલો ભક્તે લીલાપ્રદર્શકઃ॥ ૭૩॥
સહસ્રનામસંશ્રોતા નૃસિંહાવેશવિગ્રહઃ   ।
તેજોમયશ્ચણ્ડમૂર્તિર્જનદ્રાવણરૂપધૃક્  ॥ ૭૪॥
શિવસઙ્ગીતસંશ્રોતા  શિવાવેશીશભાવવૃક્ ।
શૈવસ્કન્ધનટો ભિક્ષુનર્તકપ્રેમવર્ધકઃ॥ ૭૫॥
જિજ્ઞાસુર્ગણકપ્રષ્ટા જ્યોતિર્વિદ્ગણિતાગતઃ   ।
જ્યોતિર્વિદ્ધ્યાનગો   જ્યોતિર્વેત્તૃવિસ્મયકારકઃ॥ ૭૬॥
જ્યોતિર્વિદુક્તિયાથાત્મ્યઃ   પરિપૂર્ણો મહાવિભુઃ ।
સર્વૈશ્વર્યમયો નિત્યાનન્દરૂપો મહાશ્રયઃ॥ ૭૭॥

કલિદ્વાપરેકરૂપો દુર્વિજ્ઞેયશ્ચ   સર્વવિત્ ।
પરતત્ત્વં પરબ્રહ્મ પરેશઃ પરમેશ્વરઃ॥ ૭૮॥
સુનર્મા પૂર્વવક્તા ચ ગોપજાતિશ્ચ ગોપજઃ ।
ગોચારકો ગવાંસેવી પૂર્વપુણ્યફલાગ્ર્યજઃ॥ ૭૯॥
જ્યોતિર્વિત્   ત્રાણકર્તા ચ બલાવેશી બલાનુકૃત્ ।
મધ્વોપ્સુર્મધુપાનેપ્સુર્મધ્વાનયનશાસનઃ॥ ૮૦॥
પાત્રસ્થગઙ્ગામ્બુપાયી  પાનવિહ્વલનૃત્યકૃત્ ।
યમુનાકર્ષકારીચ મદમત્તસ્ખલદ્ગતિઃ॥ ૮૧॥
સુવર્ણલાઙ્ગલધરઃ  સાક્ષાચ્છ્રીરામવિગ્રહઃ  ।
સગણાનન્દનૃત્યશ્ચઆચતુર્યામનર્તકઃ॥ ૮૨॥
હરિસઙ્કીર્તનાદેશો ગ્રામસઙ્કીર્તનોત્સુકઃ ।
તુરુષ્કદણ્ડદો મ્લેચ્છાધ્યક્ષવિઘ્નવિનાશકઃ॥ ૮૩॥
મ્લેચ્છાનુગ્રહકર્તા ચ મ્લેચ્છશાસ્ત્રપ્રદૂષકઃ ।
ગોહિતો ગોપતિર્ગોભૃદ્ ગોવિન્દો ગોહિતે રતઃ॥ ૮૪॥
મ્લેચ્છપ્રસાદકો નામકીર્તનપ્રતિબન્ધહા ।
શ્રીવાસવત્સલઃ પ્રેમ્ણા પુત્રશોકાપનોદનઃ॥ ૮૫॥
શ્રીવાસાનન્દનો ભક્તવરદો ભક્તતોષણઃ ।
સ્વભુક્તોચ્છિષ્ટદો નારાયણીસમ્માનકારકઃ॥ ૮૬॥
શ્રીવાસસીવકપ્રીતઃ સીવકસ્વાત્મદર્શકઃ ।
પ્રેમભક્તગણાસઙ્ગી  પ્રેમાવેશી પ્રિયશ્રવાઃ॥ ૩૭॥
ગોપીભાવાનુરાગી ચ ગોપીનામપરાયણઃ ।
આગસ્કૃત્ત્રાણહૃદયઃ સંન્યાસકરણોત્સુકઃ॥ ૮૮॥
ન્યાસિભિક્ષાપ્રદાતા ચ ત્રિસઙ્ગી  પુરતીર્થગઃ ।
ભારતીકૃતસંન્યાસસ્ત્રાતૃસન્ન્યાસરૂપધૃક્ ॥ ૮૯॥
દણ્ડી દણ્ડધરો ન્યાસી સંન્યાસી ચ ત્રિદણ્ડધૃક્ ।
સંન્યાસકૃચ્છમઃ શાન્તો નિષ્ઠા શાન્તિઃ પરાયણમ્॥ ૯૦॥
શુભાઙ્ગઃ  શાન્તિદઃ પૂજ્યો બ્રહ્મસમ્માનદાયકઃ ।

કૃતાગોબ્રાહ્મણત્રાતા સંન્યાસિજ્ઞાનદાયકઃ॥ ૯૧॥
તુર્યાશ્રમ્યાશ્રમાતીતો વિદ્વદ્બ્રહ્મનમસ્કૃતઃ ।
ન્યાસિચૂડામણિર્ન્યાસિહરિભક્તિપ્રદાયકઃ॥ ૯૨॥
અદ્વૈતધ્વાન્તવિધ્વંસી ભક્તિપઙ્કજભાસ્કરઃ ।
ચતુર્વર્ણનમસ્યશ્ચ ચતુરાશ્રમપૂજિતઃ॥ ૯૩॥
ઇતિ આદિલીલાનામાનિ ।

મધ્યલીલાનામાનિ ।
શ્રીવૃન્દાવનગઃ પ્રેમવિહ્વલો બાહ્યવિસ્મૃતિઃ ।
રાઢભૂમિભ્રમો ગઙ્ગાયમુનાભાવદર્શનઃ ॥ ૯૪॥
આચાર્યગૃહભિક્ષાકૃન્નિશાકીર્તનકારકઃ
માત્રાદિસર્વમિલનો નીલાદ્રિગમનોત્સુકઃ॥ ૯૫॥
દેવતાપ્રતિમાદર્શી લીલાદર્શી જનપ્રિયઃ ।
માધવાખ્યાનસંશ્રોતા વિગ્રહાખ્યાનકશ્રવાઃ॥ ૯૬॥
ભગ્નદણ્ડઃ શુદ્ધતનુરેકાકી ચ નિરાશ્રમી ।
દારુબ્રહ્મસમીપસ્થો દારુવિગ્રહદર્શકઃ॥ ૯૭॥
જગન્નાથદશાજ્ઞાનો ભાવસિન્ધુપ્રલીનધીઃ ।
સાર્વભૌમધીરપ્રસાદકઃ દીર્ઘકાલાનુચેતનઃ॥ ૯૮॥
નિત્યાનન્દાનુમિલનો જગદાનન્દવીક્ષિતઃ ।
મુકુન્દમિલનઃ  સાર્વભૌમધીરગ્રસાધકઃ॥ ૯૯॥
કરુણાસાગરઃ સાર્વભૌમૈશ્વર્યાત્મદર્શકઃ ।
અવાચીતીર્થગન્તા ચ વૈષ્ણવપ્રાણનાયકઃ॥ ૧૦૦॥
વાસુદેવવ્યાધિહરો જી વાસુદેવામૃતપ્રદઃ ।
નૃસિંહસ્તોતા   કૃષ્ણનામપ્રવર્તનઃ॥ ૧૦૧॥
પ્રાપ્તગોદાવરીતીરો વનવૃન્દાવનભ્રમઃ ।
રામાનન્દસમ્મિલનો રામાનન્દસુસંસ્તુતઃ॥ ૧૦૨॥
રામાનન્દદાલાપો રામાનન્દપ્રસાદકૃત્ ।
સાધ્યસાધનતત્ત્વજ્ઞઃ સાધ્યસાધનપૃચ્છકઃ॥ ૧૦૩॥

રામાનન્દહૃદમ્મ્ભોજસર્વતત્ત્વપ્રભાકરઃ ।
રામાનન્દોત્તરશ્રોતા રામાનન્દવશીકૃતઃ॥ ૧૦૪॥
રામાનન્દઘનશ્યામગૌરમૂર્તિપ્રદર્શકઃ 
વિદ્યાપુરજનત્રાતા અભક્તજનભક્તકૃત્॥ ૧૦૫॥
તીર્થીકૃત્તીર્થગસ્તીર્થી સત્તીર્થસ્તીર્થપાવનઃ ।
તીર્થસ્નાયી તીર્થદર્શી ત્રૈવિધ્યજનભક્તકૃત્॥ ૧૦૬॥
મલ્લિકાર્જુનભૂતેશદર્શી  શૈવેષ્ટભક્તકૃત્ ।
દાસરામમહાદેવદર્શી વૈષ્ણવકારકઃ॥ ૧૦૭॥
ત્રિમલ્લત્રિપદીદર્શી પાષણ્ડિદલનોત્સુકઃ ।
શ્રીવૈષ્ણવતત્ત્વવાદિકૃષ્ણભક્તિપ્રદાયકઃ॥ ૧૦૮॥
અહોબલનૃસિંહાદિવિષ્ણુવિગ્રહદર્શકઃ   ।
શ્રીસિદ્ધવટગન્તા ચ શ્રીસીતાપતિદર્શકઃ॥ ૧૦૯॥
રામનામજપદ્વિપ્રકૃષ્ણનામપ્રવર્તકઃ
સ્કન્દક્ષેત્રસ્કન્દદર્શી શ્રીત્રિવિક્રમદર્શકઃ॥ ૧૧૦॥
વૃદ્ધકાશીશિવાલોકી બહુવિપ્રપુરાગમઃ  ।
ભક્તિશસ્ત્રી સુતેજસ્વી અસચ્છાસ્ત્રનિકૃન્તનઃ ॥ ૧૧૧॥
ગર્વિગર્વહરોગર્વી   ગર્વી ચ સર્વગર્વહા ।
દર્પહા દર્પદો દૃપ્તો જયી જેતા જયપ્રદઃ॥ ૧૧૨॥
પાષણ્ડનિગ્રહો માયાવાદસિદ્ધાન્તખણ્ડકઃ ।
બૌદ્ધાચાર્યજયી બૌદ્ધમતખણ્ડનકારકઃ॥ ૧૧૩॥
બુદ્ધાંશી બુદ્ધિમાન્ બુદ્ધાવતારી બૌદ્ધનિગ્રહઃ ।
બૌદ્ધાનુગ્રાહકો બૌદ્ધત્રાતા ચ બૌદ્ધજીવનઃ॥ ૧૧૪॥
વેઙ્કટેશ્વરદર્શી ચ બહુતીર્થાટનોત્સુકઃ ।
શિવકાઞ્ચીગમઃ શૈવશાક્તવૈષ્ણવકારકઃ॥ ૧૧૫॥
વિષ્ણુકાઞ્ચીગમઃ શ્રીમદ્વિષ્ણુસ્તુતિપરાયણઃ ।
કૃષ્ણભક્તિપ્રદો રઙ્ગનાથદર્શી  સદાશ્રયઃ॥ ૧૧૬॥
રઙ્ગક્ષેત્રવાસી  ચ વેઙ્કટપ્રિયકૃત્સુખઃ ।

ભટ્ટસંશયચ્છેત્તા કૃષ્ણતત્ત્વોપદેશકઃ॥ ૧૧૭॥
ભક્તપાઠશ્રવાનન્દી ભક્તપાઠકશિક્ષકઃ ।
વિપ્રવિશ્વાસદાતા ચ સીતાતત્ત્વોપદેશકઃ॥ ૧૧૮॥
વિપ્રજીવનસંરક્ષો ભક્તવિપ્રપરિષ્ટુતઃ ।
અનેકદક્ષિણાટાટશ્ચાનેકતીર્થદર્શનઃ॥ ૧૧૯॥
કૃષ્ણદાસસમુદ્ધર્તા ભટ્ટમારિજનાર્દનઃ ।
શ્રીબ્રહ્મસંહિતાચ્યાયલાભકૃદ્ વૈષ્ણવાદૃતઃ॥ ૧૨૦॥
માધ્વગર્વખર્વકરઃ કર્મજ્ઞાનપ્રદૂષકઃ ।
સ્વર્ગાપવર્ગનરકતુલ્યજ્ઞાપક આર્તિહા  ॥ ૧૨૧॥
શઙ્કરારણ્યસન્ત્યાસિભ્રાતા શ્રીરઙ્ગસૌખ્યદઃ  ।
કૃષ્ણકર્ણામૃતાસ્વાદી શ્રીકર્ણામૃતલાભકૃત્॥ ૧૨૨॥
સપ્તતાલપરિષ્વઙ્ગઃ  સપ્તતાલવિમોચનઃ ।
રામાવતારવિખ્યાતિઃ કાશીમિશ્રપ્રસાદકૃત્॥ ૧૨૩॥
કાશીમિશ્રાર્પિતપ્રાણધનગેહપદામ્બુજઃ   ।
કાશીમિશ્રષડૈશ્વર્યપૂર્ણવિગ્રહદર્શકઃ॥ ૧૨૪॥
ભક્તાત્મદો ભક્તસઙ્ગી  ભક્તાપ્યો ભક્તજીવનઃ ।
શ્રીમદ્વિષ્ણુપ્રસાદાશી પ્રસાદગુણવર્ણકઃ॥ ૧૨૫॥
નીલાચલજનાનન્દી નીલાચલજનપ્રિયઃ ।
ભવાનન્દેશ્વરો વાણીનાથસેવ્યો વરપ્રદઃ॥ ૧૨૬॥
સ્વરૂપાનન્દદો ભૃત્યગોવિન્દકૃતસેવનઃ ।
બ્રહ્માનન્દબહિર્વાસપ્રદાતા વેશશોધકઃ॥ ૧૨૭॥
શૂન્યધ્યાનતિરસ્કર્તા કૃષ્ણૈકધ્યાનસિદ્ધિદઃ ।
વિધિહેયોપદેષ્ટા ચ રાગમાર્ગોપદેશકઃ॥ ૧૨૮॥
સ્વવર્ગમિલનો ભક્તપ્રેમાલિઙ્ગનતત્પરઃ  ।
અમાની માનદો માન્યઃ અમાનિજનમાનદઃ॥ ૧૨૯॥
અદ્વૈતપ્રેમસંશ્લેષો વાસુદેવપ્રમોદકઃ ।
જગદાનન્દકારુણ્યઃ શઙ્કરસ્નેહકારકઃ॥ ૧૩૦॥

શ્રીવાસપ્રીતિદઃ પ્રીતઃ શ્રીવાસસ્નેહભાષણઃ ।
શિવાનન્દાનુરાગી ચ મુરારિન્દેહમાર્જકઃ॥ ૧૩૧॥
વક્રેશ્વરપ્રીતમના નારાયણપરપ્રિયઃ ।
શ્રીમત્પણ્ડિતસંહ્લાદો બુધરાઘવસુપ્રિયઃ॥ ૧૩૨॥
વાસુમાધવગોવિન્દઘોષકીર્તનસુપ્રિયઃ ।
શુક્લામ્બરપ્રેમદઃ શ્રીકાન્તનારાયણપ્રિયઃ॥ ૧૩૩॥
શ્રીનરવિજયાર્હઃ શ્રીનૃસિંહાનન્દનન્દદઃ   ।
વલ્લભસેનસુખદઃ પુરુષોત્તમનન્દદઃ॥ ૧૩૪॥
સઞ્જયાનન્દદઃ સત્યરાજખાનકૃપાકરઃ ।
રામાનન્દવસુપ્રીતો મુકુન્દદાસસુપ્રિયઃ ॥ ૧૩૫॥
શ્રીરઘુનન્દનપ્રીતઃ શ્રીમન્નરહરિપ્રિયઃ ।
ખણ્ડવાસિચિરઞ્જીવદાસ્યદઃ સ્વજનપ્રિયઃ॥ ૧૩૬॥
સુલોચનપ્રિયો ભક્તશ્લેષઃ આત્મરતિપ્રદઃ ।
આચાર્યરત્નગુણગો વિદ્યાનિધિગુણગ્રહઃ॥ ૧૩૭॥
વિનયી વિનયાસક્તો હરિદાસપરપ્રીતિઃ ।
હરિદાસપરપ્રીતિઃ પ્રસાદપરિવેષણઃ॥ ૧૩૯॥
સભક્તગણસંન્યાસિપ્રસાદાન્નાદિભક્ષકઃ
મહાનૃત્યો મહાપ્રેમા સઙ્કીર્તનમહોજ્જ્વલઃ॥ ૧૪૦॥
નીલાચલજનાનન્દદાતા કૃતમહોત્સવઃ ।
પ્રસાદવણ્ટકો દિવ્યલીલાકારી સુખપ્રદઃ॥ ૧૪૧॥
સ્વતન્ત્રઃ પ્રેમતન્ત્રશ્ચ ભક્તતન્ત્રઃ સદગ્રણીઃ ।
નૃપનન્દસન્તોષી શ્રીમન્મન્દિરમાર્જકઃ॥ ૧૪૨॥
શ્રીસિંહાસનસંસ્કારી   સંસ્કારકાર્યંશિક્ષકઃ ।
સઙ્કાદ્દણ્ડનૃત્યકારી સાત્વિકચિહ્નવૃક્ ॥ ૧૪૩॥
ભૂકમ્પકરનૃત્યશ્ચ ગોપાલચેતનાપ્રદઃ ।
ભોક્તા ભોજયિતા શાકપ્રિયોઽત્યુત્તમભોજ્યભુક્ ॥ ૧૪૪॥
જગદાનન્દસન્તોષી ભક્તોપહૃતિભક્ષકઃ ।
રથસ્થવિષ્ણુસન્દ્રષ્ટા રથયાત્રામહોત્સવી॥ ૧૪૫॥

વૈષ્ણવભ્રઘટાનન્દો નામાશ્રુજલવર્ષઃ ।
ઉદ્દણ્ડનૃત્યકારી ચ દિવ્યત્સાત્ત્વિકલક્ષણઃ॥ ૧૪૩॥
યુગપદ્દલસન્દર્શી યુગપદ્દલસપ્તગઃ ।
લીલાવિવર્તભાવજ્ઞો લાલસાશ્લોકપાઠકઃ॥ ૧૪૭॥
પ્રતાપરુદ્રકરુણઃ સ્થિરસ્યન્દનચાલકઃ ।
ઇન્દ્રદ્યુમ્નજલક્રીડોઽદ્વૈતશેષશયેશયઃ॥ ૧૪૮॥
સુન્દરાચલગન્તા ચ રસતત્ત્વ સુખશ્રવાઃ ।
દામોદરસહાલાપઃ શ્રીવાસવર્ણનશ્રવાઃ॥ ૧૪૯॥
શ્રીરાધયોગુણશ્રોતા રાધિકાપ્રેમવિહ્વલઃ ।
વસુસત્યાદેશકરો વસુસત્યકૃપાકરઃ॥ ૧૫૦॥
પૂજાશેષતુલસ્યાદ્યદ્વૈતાચાર્યપ્રપૂજકઃ ।
મુખવાદ્યકરોઽદ્વૈતભિક્ષાનિત્યનિમન્ત્રિતઃ॥ ૧૫૧॥
ગોપવેશધરઃ કૃષ્ણજન્મઘસ્રમહોત્સવી ।
સનિત્યાનન્દલગુડચાલકો વિજયોત્સવી॥ ૧૫૨॥
હનુમત્પરમાશો રાસદીપોત્સવાદિક ।
સ્વભક્તસમ્માનયિતા માપરાધક્ષમાપનઃ॥ ૧૫૩॥
ભુક્તાન્નજ્ઞાપકઃ કૃષ્ણપ્રાણનાથપદપ્રિયઃ ।
ગુણરાજાતિવિન વસુસત્યોપદેશકઃ॥ ૧૫૪॥
ભક્તચિહ્નેપદેષ્ટા  ચ નામમાહાત્મ્યવર્ણકઃ ।
શ્રીનરહરિસન્તુષ્ટઃ સાર્વભૌમોપદેશકઃ॥ ૧૫૫॥
વાચસ્પત્યુપદેષ્ટા ચ શ્રીમુરારિપરીક્ષકઃ ।
વાસુદેવગુણાકૃષ્ટો વૈષ્ણવપ્રાણનાયકઃ॥ ૧૫૬॥
સ્વભક્તગુણવક્તા ચ ભક્તાનુગ્રહકાતરઃ ।
ગદાધરગુણાકૃષ્ટો ભક્તવિચ્છેદકાતરઃ॥ ૧૫૭॥
પુર્યાદિસહસંવાસી સાર્વભૌમાનુરોધભૃત્ ।
ભટ્ટભિક્ષાનુમોદી ચ પ્રચુરાન્નાદિભોજકઃ॥ ૧૫૮॥
અમોઘાગઃક્ષમોઽમોઘાપરાધપરિભઞ્જનઃ ।

અમોઘપ્રાણદોઽમોઘનિજભક્તિપ્રદાયકઃ॥ ૧૫૯॥
ભક્તેચ્છાપૂરકો ગૌડગૌરભક્તાનુમિશ્રણઃ ।
પ્રતાપરુદ્રસન્ત્રાતા મ્લેચ્છરાજપ્રસાદકૃત્॥ ૧૬૦॥
નાવિકાનુગ્રાહકશ્ચ કુલિયાગ્રામતારકઃ ।
દુષ્ટગોપાલચાપાલકૃમિકુષ્ટનિવારકઃ ॥ ૧૬૧॥
અદ્વૈતાલયગન્તા ચ શચીદુઃખાન્તકારકઃ ।
શચીદર્શનદાતા ચ શચીપ્રીતિવિવર્ધનઃ॥ ૧૬૨॥
રૂપસનાતનગ્રાહિ રઘુનાથકૃપાકરઃ ।
બલભદ્રૈકાર્થશ્ચ હિંસ્રસેવ્યપથક્રમઃ  ॥ ૧૬૩॥
વ્યાઘ્રાદિમધ્યગન્તા ચ પશુકીર્તનકારકઃ ।
મૃગસઙ્ગી  મૃગસખો હિંસ્રાહિંસ્રૈકવર્તનઃ    ॥ ૧૬૪॥
મયૂરાદ્યનુસઙ્ગશ્ચ  તિર્યક્કૌતુકદર્શકઃ ।
નૃત્યગીતાનન્દગતિઃ પ્રફુલ્લદ્રુલતાધ્વનિઃ॥ ૧૬૫॥
જઙ્ગમાજઙ્ગમાનન્દદાતા   વનગતિપ્રિયઃ ।
મહાનન્દનગો વન્યકન્દશાકફલપ્રિયઃ॥ ૧૬૬॥
વનમાર્ગસુખાસ્વાદી વનગ્રામિસુભક્તિદઃ ।
વારાણસીતીર્થગશ્ચ તપનાતિસુખપ્રદઃ॥ ૧૬૭॥
શ્રીમણિકર્ણિકાસ્નાયી   શ્રીવિશ્વેશ્વરદર્શકઃ ।
બિન્દુમાધવસન્દર્શી તપનાલયપાવનઃ॥ ૧૬૮॥
ચન્દ્રશેખરસમ્પૂજ્યો ભિક્ષાર્થબ્રહ્મવઞ્ચકઃ ।
કૃષ્ણાપરાધ્યદૃષ્ટશ્ચ માયાવાદિવિડમ્બકઃ॥ ૧૬૯॥
પ્રયાગતીર્થસ્નાયી ચ વેણીમાધવદર્શકઃ ।
મથુરાનગરીદર્શી મથુરાપ્રણમસ્કરઃઃ॥ ૧૭૦॥
વિશ્રામતીર્થસુસ્નાયી શ્રીમત્કેશવદર્શકઃ ।
પુરીશિષ્યાનુમિલિતઃ પુરીશિષ્યપ્રતોષકઃ॥ ૧૭૧॥
યમુનાદ્વાદશયુગતીર્થસ્નાનપરાયણઃ
ગોકર્ણાદિકદર્શી ચ વિપ્રસઙ્ગી  વનભ્રમી॥ ૧૭૨॥

ગોઘટાવેષ્ટિતો ગોઽઙ્ગસેવી  મૃગગણાદૃતઃ ।
પિકાદિગીયમાનશ્ચ શિખિનૃત્યપ્રદર્શિતઃ  ॥ ૧૭૩॥
ચારુફુલ્લલતાગુલ્મસેવિતશ્રીપદામ્બુજઃ ।
વૃક્ષગુલ્મલતાશ્લેષી શારીશુકપદ્યશ્રવાઃ॥ ૧૭૪॥
શશ્વત્પ્રેમાવિષ્ટચિત્તો રાધાકુણ્ડૈષણોન્મુખઃ ।
લુપ્તકુણ્ડોદકસ્નાયી શ્રીગોવર્ધનદર્શકઃ॥ ૧૭૫॥
ગિરિપ્રદક્ષિણકરઃ શૈલગોપાલદર્શકઃ ।
સર્વકુણ્ડ જલસ્નાયી રાસમણ્ડલદર્શકઃ॥ ૧૭૬॥
પ્રાચીનતિન્તિડીવૃક્ષતલવિશ્રામકારકઃ ।
કૃષ્ણદાસગુણાકૃષ્ટઃ કૃષ્ણદાસકૃપાકરઃ॥ ૧૭૭॥
નિર્વિશેષાદ્વયબ્રહ્મવાદવાદનિરાસકૃત્ 
સભૃત્યમ્લેચ્છસન્ત્રાતા શ્રીરૂપવલ્લભાઙ્ગીકૃત્ ॥ ૧૭૮॥
શ્રીરૂપશક્તિસઞ્ચારઃ શ્રીરૂપભક્તિશિક્ષકઃ ।
શાન્તાદિરસતત્ત્વજ્ઞઃ શાન્તાદિરસવર્ણકઃ॥ ૧૭૯॥
માધુર્યાતિપ્રિયઃ પ્રેમભક્તિતત્ત્વોપદેશકઃ ।
સનાતનાનુકમ્પશ્ચ સનાતનસુશિક્ષકઃ॥ ૧૮૦॥
નિઃસીમકરુણાપૂર્ણઃ સર્વતત્ત્વપ્રકાશકઃ ।
શુદ્ધવૈરાગ્યદાતા ચ નિજભક્તવિશોધકઃ॥ ૧૮૧॥
સનાતનગુરુઃ સર્વશાસ્ત્રસિદ્ધાન્તકારકઃ ।
સનાતનાદેશકરો નિજભક્તેષ્ટસિદ્ધિદઃ॥ ૧૮૨॥
ન્યાસ્યન્તર્દ્રવકૃન્માયાવાદિભક્તિપ્રદાયકઃ ।
સૂત્રમુખ્યાર્થકર્તા ચ પ્રકાશાનન્દભક્તિદઃ॥ ૧૮૩॥
પ્રકાશાનન્દસન્ત્રાતા કાશીનિસ્તારકારકઃ ।
સુબુદ્ધિતારકઃ કાશીવાસિવૈષ્ણવકારકઃ॥ ૧૮૪॥
ઇતિ મધ્યલીલાનામાનિ ।

અન્ત્યલીલાનામાનિ
શિવાનન્દનસ્ત્રાતા રૂપનાટકસંશ્રવાઃ ।
ભક્તાવેશો ભક્તધામાવિર્ભાવો નકુલાન્તરઃ॥ ૧૮૫॥
પ્રદ્યુમ્નભક્તાવિર્ભાવઃ શિવાનન્દપ્રબોધનઃ ।
શિવાનન્દદ્વૈધહરો હરિદાસસુદણ્ડદઃ॥ ૧૮૬॥
હરિદાસપ્રસાદશ્ચ છલસ્વજનશિક્ષકઃ ।
ભક્તવાક્યદણ્ડસહો માતૃસન્તોષદાયકઃ॥ ૧૮૭॥
સ્વભક્તાત્ સ્વગુણશ્રોતા સ્વભક્તગુણભાષકઃ ।
સમર્પિતસ્વભક્તાઙ્ગો    ભક્તજીવનરક્ષકઃ॥ ૧૮૮॥
સનાતનાદેશદશ્ચ ભક્તાઙ્ગમિલનાગ્રહઃ  ।
સ્વભક્તલાલકો ભક્તવપુર્નિર્મલકારકઃ  ॥ ૧૮૯॥
લુપ્તતીર્થોદ્ધારયિતા રઘુનાથપ્રસાદદઃ ।
રાઘવાનન્દદાતા ચ રઘુનાથાઘખણ્ડનઃ॥ ૧૯૦॥
રઘુનાથોપદેષ્ટા ચ ભટ્ટગર્વવિખણ્ડનઃ ।
પૂતહૃદ્વલ્લભદયો દારા ભટ્ટદૈન્યસુસંસ્તુતઃ॥ ૧૯૧॥
ગદાધરપ્રાણનાથો જગદાનન્દચાપલઃ ।
ભવાનન્દાત્મજત્રાતા મુન્યાદિદૃષ્ટવિગ્રહઃ॥ ૧૯૨॥
નિત્યાનન્દાદિમિલિતો નરેન્દ્રજલખેલનઃ ।
દમયન્તીરાતગ્રાહી ઓડ્રગીતાનુમોદનઃ॥ ૧૯૩॥
ભૃત્યાર્તિહા   ભૃત્યપાલો ભૃત્યદોષાનુમોદનઃ ।
ભૃત્યસેવાતિસન્તુષ્ટ ભૃત્યગોવિન્દસેવિતઃ॥ ૧૯૪॥
હરિદાસોક્રમોન્માદો હરિદાસાન્ત્યકર્મકૃત્ ।
હરિદાસોત્સવાનન્દો હરિદાસપ્રસાદકૃત્॥ ૧૯૫॥
શિવાનન્દમહાનન્દઃ રઘુનાથદયાકરઃ ।
શ્રીકૃષ્ણવિરહોન્માદો ગોપીવ વિરહાતુરઃ॥ ૧૯૬॥
પ્રેમાદ્ભુતવિકારશ્ચ કાલીદાસમહાકૃપઃ ।
પુરીદાસાનુકમ્પશ્ચ કૂર્માઙ્ગો  ગોષ્ઠભાવનઃ॥ ૧૯૭॥

માતૃભક્તાગ્રગણ્યશ્ચ માતૃતોષણતત્પરઃ ।
સમુદ્રવારિપતનો ધીવરપ્રેમદાયકઃ॥ ૧૯૮॥
વૃષભાનુસુતાવેશો દિવ્યોન્માદપ્રદર્શનઃ ।
કૃષ્ણાઙ્ગસૌરભઘ્રાતા  કૃષ્ણદર્શનલાલસઃ॥ ૧૯૯॥
સ્વશ્લોકાર્થરસાસ્વાદી બાહ્યચક્ષુરદર્શનઃ ।
ભક્તદર્શનદો દિવ્યધામસ્થો દિવ્યદર્શનઃ॥ ૨૦૦॥
સર્વાપરાધશમનો ભક્તહૃત્કમલસ્થિતઃ ।
અનન્તાદિત્યસઙ્કાશઃ સ્વપાદામ્બુજદાસ્યદઃ॥ ૨૦૧॥
સ્મૃતસર્વાઘશમનઃ કીર્તિતપ્રેમભક્તિદઃ   ।
હરિસઙ્કીર્તનારમ્ભપ્રેમનામાભિકીર્તનઃ॥ ૨૦૨॥
પરમ્પરાભક્તગણપ્રેમભક્તિપ્રવર્ધનઃ ।
આકલિપ્રેમનામાભિકીર્તનઃ સાત્ત્વિકપ્રિયઃ॥ ૨૦૩॥
સઙ્કીર્તનમહાયજ્ઞૈર્યજ્યોઽપર્યાપ્તવર્ણનઃ॥ ૨૦૪॥
ઇત્યન્ત્યલીલાનામાનિ ।
એતત્ સહસ્રનામ્નાં ચ શ્રીચૈતન્યપરાત્મનઃ ।
યઃ પઠેત્ પ્રયતો ભૂત્વા સ પરં પદમાપ્નુયાત્॥ ૨૦૫॥
મુક્તઃ સર્વાપરાધેભ્યઃ પ્રેમભક્તિયુતો ભવેત્ ।
દેહાન્તે કૃષ્ણચૈતન્યસ્મૃતિર્ભવતિ શાશ્વતી॥ ૨૦૬॥
ફાલ્ગુન્યામર્ચયિત્વા ય એકાવૃત્ત્યા પઠેજ્જનઃ ।
યદ્યત્ કામયતે કામં લભતે તદયત્નતઃ॥ ૨૦૭॥
નામસઙ્કીર્તનં યસ્ય પ્રેમભક્તિવિવર્ધનમ્ ।
પૂજા ચ દાસ્યદા તસ્ય તં શ્રીગૌરમહં ભજે॥ ૨૦૮॥
કૃષ્ણાય ગૌરવર્ણાય હરયે રસરૂપિણે ।
હરિભક્તશરણ્યાય પ્રેમદાય નમો નમઃ॥ ૨૦૯॥
ઇતિ શ્રીચૈતન્યદાસચિરઞ્જીવીસર્વાધિકારિ-વિરચિતં
શ્રીકૃષ્ણચૈતન્યચન્દ્રસહસ્રનામસ્તોત્રમ્ ૩ સમ્પૂર્ણમ્ ।

